
கொடுகடன் ஆலோசனை நிலையத்தின் குறிக்கோள் 
தனிப்பட்டவர்கள் மற்றும் நுண்பாக, சிறிய மற்றும் நடுத்தர தொழில்முயற்சிகள் (ஆலோசனை பெறுபவர்கள்) தமது அதிகளவிலான படுகடன் சுமையைக் குறைக்கவும், தமது கொடுகடன் புள்ளிகளை அதிகரிக்கவும், தமது நிதியியல் அறிவினையும் நிதி வசதிகளுக்கான அணுகலையும் மேம்படுத்தவும் அத்துடன் தமது பொருளாதார  நல்​வாழ்வை மேம்படுத்துவதற்குப் பங்களிக்கக்கூடிய நிலைபெறத்தக்க நிதியியல் நடத்தைகளைப் பேணி வளர்ப்பதற்குமான செயல்திறன்மிக்க நிதியியல் முகாமைத்துவத்தை கொடுகடன் ஆலோசனை நிலையம் வசதிப்படுத்துகின்றது. 
[bookmark: _Hlk218261210]கொடுகடன் ஆலோசனை நிலையத்தின் சேவைகள் 
கொடுகடன் ஆலோசனை நிலையமானது, மோசமான கொடுகடன் வரலாற்றைக் கொண்டவர்கள் அல்லது தனிப்பட்ட நிதிகளையோ அல்லது படுகடனையோ முகாமைசெய்வதற்கான ஆலோசனையை நாடுபவர்கள் உள்ளிட்ட நிதியியல் சவால்களை எதிர்கொள்ளும் தனிப்பட்டவர்களுக்கும் வியாபாரத் தொழிற்பாடுகளுக்கும் வளர்ச்சிக்கும் ஆதரவளிப்பதற்காக நிதியியல் திட்டமிடல், கொடுகடன் முகாமைத்துவம் அல்லது நிதி வசதிகளை அணுகுதல் போன்றவற்றில் உதவி தேவைப்படும் நுண்பாக, சிறிய மற்றும் நடுத்தர தொழில்முயற்சிகளுக்கும் 
சேவைகளை வழங்குவதையே நோக்காகக் கொண்டுள்ளன. 
கொடுகடன் ஆலோசனை நிலையத்தின் குறிக்கோளை நிறைவேற்றுவதில், தனிப்பட்டவர்களுக்கும்  நுண்பாக, சிறிய மற்றும் நடுத்தர தொழில்முயற்சிகளுக்கும் கொடுகடன் ஆலோசனை நிலையம் பின்வரும் சேவைகளை வழங்கலாம்:
i) நிதியியல் ஆலோசனை வழங்குதல்
ii) படுகடன் முகாமைத்துவம் மற்றும் வரவு செலவுத் திட்டமிடல் பற்றிய ஆலோசனை வழங்குதல்
iii) கொடுகடன் அறிக்கைப் பகுப்பாய்வு மற்றும் மேம்பாட்டு உபாயங்கள்
iv) மீள்கொடுப்பனவுத் திட்டங்களுக்காக கடன்வழங்குநர்களுடன் பேச்சுவார்த்தை மற்றும் மத்தியஸ்தம் என்பவற்றில் ஈடுபடல்
v) கிடைக்கப்பெறுகின்ற நிதியியல் உற்பத்திகள் (கடன்கள், சேமிப்புகள், காப்பீடு போன்றவை)
மீதான வழிகாட்டுதல் 
vi) நிதியியல் வாடிக்கையாளர் பாதுகாப்பு நோக்குகள் மீதான வழிகாட்டுதல்
vii) நுண்பாக, சிறிய மற்றும் நடுத்தர தொழில்முயற்சிகளுக்கு பின்வருவனவற்றின் ஊடாக ஆதரவளித்தல்.
· கடன் விண்ணப்பங்களுக்கான நிதியியல் ஆவணங்களைத் தயாரிப்பதற்கு உதவுதல்,
· வியாபாரக் காசுப்பாய்ச்சல் மற்றும் நிதியியல் திட்டமிடலை மேம்படுத்துவதற்கான வழிகாட்டுதலை வழங்குதல் அத்துடன் 
· வங்கிகள், வங்கியல்லா நிதியியல் நிறுவனங்கள் மற்றும் நுண்பாக நிதியியல் நிறுவனங்கள் என்பவற்றுடனான நிதியியல் வலையமைப்புகளுக்கும் பங்குடமைகளுக்குமான அணுகலை வசதிப்படுத்தல்

